Eta macartane ema
Apostole Pedro, ticaijare

1 PEDRO

1 1Nti Pedro, mayehenu apéstole ema Vidquenu Jesucristo. Nucajurehe

eta juca nucartane eti nuchamuriana éjanerepairuanahi ecaquijique-
neanahi tayehe eta apana avasareana: eti idvihanahi te provincia Ponto, eti
idvihanahi te Galacia, eti idvihanahi te Capadocia, eti iavihanahi te Asia,
étipa eti idvihanahi te Bitinia. 2Emutu eti, yatupiquenehi eta manerejisi-
rahehi ema Tata Vicaiyaquene taicha tacahehi eta mapanereruhi acane eta
taepaniravahi. Emaripa ema Espiritu Santo, tidvahacaheripa maepachiasi-
rahehi eta epecaturana eta te maitine ema Jesucristo, maitsivachinahehivare
eta itaresirana, maimicatasirahehivare eta esuapajiraivahi me Viya. Puiti,
nuvaraha tajurucaini eta ecaicutiaraira eta mademunasirahehi ema Viya;
tajinavare tahapapiricahini eta tdurivahi eta epanereruana.

Vijacapayare eta vicuchihi te anuma te tauri eta vitaresiraina

3-4Tétavicavahi eta vicunachirahi ema Viya, Macaiyaquene ema Vidquenu
Jesucristo. Tétavicavahi eta majapanuirahavihi, vijacapacarehi mayehe eta
macachichairahaviripa. Téasiha, viratahahi vicamichahi tamutu eta viitajivana
te juca vitaresirana taicha vicuchapahi eta sacheyare visiapaya eta méavasa
ema Viya. Maitavacacayare eta vitaresirayare, taichavenehi eta maechepu-
sirahi ema Machicha Jesucristo te méecari. Anaqui, tjinapa ticapacahemahi,
vaipavare ichaimahi eta tamauriqueneana. Maitavacacayare eta itirisamure-
reasiravanayare. 5Puitisera, tétavicavahi eta maitupajijiasiravahi ema Viya eta
majaneasirahehi, tdichavenehi eta ecasinavairahi mayehe. Taicha mavaraha
ticuchucuhaheyare te jena sache tdepaniravayare eta vitiritaresiraya.

6Puiti, apanapaneyarechaha eta ecatajivairayarechaha. Nucasinavahisera
eyehe éti, vahi ecainajiruvaimahi. Eta ecasifnavairahi me Viya, evapina-
vaichucha eta ecamichirahi tamutu, taicha imatihi vaipa tAunaimahi eta
ecatajivairaya. 7Ema Viya mdisapahi eta juca ecatajivairana, mavarairahi

imereuchavayare eta yatupiquenehi eta ecasinavairahi eta mayehe. Ecutiyare
eta oro te nacaitsamaraji te yucu te yatupihipuca étaquenehi. Etisera étavivi-
riacahi eta tatumeva eta oro, taicha eta oro titavayarehi, témitiacayarehi. Te
vahi ecainajiruva eta ecasifiavairahi mayehe ema Vidquenu, tétavicavayare
eta ecunachacarevayarehi mayehe éma eta machimapiraheyare te machava.

8-9Fti, vuichaha fmatihini eta mamira ema Vidquenu. Emunacahisera
éma. Ichapehivare eta ecasifiavairahi eta mayehe. Tasiha, ichapeyarehiva
eta idrisamurevaya, tdjina eviyaimahi dcayemahini eta ecunachiraya
éma, te jena sache iichucuhainapa eta itaresiraya maichecuaraquirenapa.
Etasera eta taitsivahi eta ecasifiavairahi mayehe ema Vidquenu.

1011 Fta juca vitichucuirayare, acaneripahi eta tacaecherairahi. Enaripa
ena viyarahanaini profetanaini ndjjuequeneharipa tayehe eta Sagrada
Escritura eta méitesirayarehi ema ticuchucuhahaviyarehi. Emaripa ema
Espiritu Santo maitametacavacahi éna eta macatajivairayarehi éma Cristo
étapa eta machavirayare tayehe eta taurinaquenehi mévasa. Enasera ena
profetana vahi ndimatimahi tamutu. Navarahahi ndimatiyare ¢najahapuca
ema maiteruyarehi? /Tajahapuca eta maijareya? ¢(Tdjamuhuyarepuca eta
méaimeresiravaya? 12Emasera ema Espiritu Santo (ema masihaquenehi te
anuma), mametacavacapa vahi ndimahaimahi ema Cristo, taicha camuri-
yarehi eta 4fioana eta mditecapiraya. Vitipasera puiti viti vitareruanaichaha,
vitipa vimatihi éma. Te vicametarairupa mayehe ema Jesucristo, ema
Espiritu Santo titametacahehi te esamureana. [Tétavicavayare eta vidricaca-
revayare viti, te vitichucuhapa! Enaripa ena angeleana, ichape navarahahi
ndimatihini tdjahapuca téichararacavayare eta viliricacarevayare.

Ema Viya, eta maichuirahavihi, mavarahahi
tépachinachahaviyare eta vitaresirayare

13Fta tacahe, ecaratacava tayehe eta epanereruana, taurivainavare
eta {taresiraya. Ecasifiavayare eta ejacapirayare eta icuchihi me Viya,
maijararuheyare te machavapa ema Vidquenu Jesucristo. 14imere-
cavayareva eta machichairahehi, esuapajirahiyare. Vaipa ecuquicha
eta ichaqueneanaini eyeherepianaini cape juca te vuichaha imatihini
ema Viya. 15Puitisera, sdnturuhahénapa eta itaresirayare. Taicha ema
tichuhahehi, tétavicavahi eta masantuvahi. 16 Taicha ema Viya, ani
macahehi eta méechajiriruvahi tayehe eta Sagrada Escritura: “Nuvaraha
santuhéna eta itaresiraina, taicha niti, yatupiquenehi eta nusantuva”.

17 Te eyujarasirana éti, ani ecahehi: “Tata Vicaiyaquene” ecahehi mayehe
ema Viya. Imatiyare yétupi éma eta n4jinairahi manerejiruina, tacutiquene eta
maemecharesirahi ena téjecapavana, maitsivachavacahivare nacani tichanahi
eta tauriqueneana. Tacahe, yatupina eta epicauchiraina éma tamutu sdcheana
puiti juca itaresiraichaha te juca apaquehe. 18Ema Vidquenu Jesucristo ticuchu-
cuhaheripa tayehe eta tamaurivainihi eta itaresirana, iAmapiricaichaha eta

nayeherepianaini ena idchucanaveanaini. Echarichuhi éti eta mavacharesirahehi
ema Cristo eta itichucuirahi, vahisera te platainahini, 6roinahipucaini. 19Etasera
eta méitine méepusairuhi éma eta mavacharesirahehi, étivenehi imijararecahi
éma, cltiripa te caijararecasi eta uvesa matapiravarequenehi. 20 Acane te
tépanavainapa eta apaquehe ema Vidquenu Jesucristo ticatuparahaipa tacahe-
yarehi eta maepeniraya. Vahisera taitauchavavanehini. Tapaenumavapa puiti,
titauchavahi eta étavenepa eta itichucuirayarehi éti. 21 Enerichu taichavenehi eta
éhisirahi ema Cristo, imatipa puiti ema Viya, ema ticaechepucahi ema Machicha
te méecari. Puiticha téjacaripa éma tayehe eta mévacure te anuma. Eta tacahe,
tétavicavainehi eta ecasinavairahi mayehe éma, ecuchapavaipa eta mayehe.
22Pqiti tipachinaripa eta idchanevana tdichavenehi eta esuapirahi eta
yatupiquene maimiturapiana ema Jesucristo, maimitusiraheripa ema
Espiritu Santo. Eta tacahe, imerecavainapa puiti yatupina eta émuna-
siracacahi nayehe ena echamuriana. Evapinavavare eta te esamureana
eta émunasiracacairahi. 23Cape juca, eta itaresirahi, tdjina vahi iturue-
quenehahini eta itichucuiraya. Puitipasera machichaheripahi ema Viya.
Itsivachaipahi eta ftaresirainihi eta esuapirahi eta maechajiriruva ema
Viya. Eta ticaitarecaheyarehi; jéhevare eta maitavacacahi. 24Eta Sagrada
Escritura, ani tacahehi eta tadechajiriruva, méjurehi ema viyarahaini
profeta Isafas: “Eta vitaresirahi viti achaneanasami te juca apaquehe,
vicutihi eta tdimarusira eta muiji. Tijurucapa, tasiha tidjijipa. Eta vitume-
vainihi étapa eta vitupajijiasiravainihi, titavayare tacutihi eta flore:
tépunehapa, tijiyupa, témiricapa. Etasera eta maechajiriruva ema Viya,
jéhevare eta maitavacacahi” tacahepa. 25Eta juca maechajiriruva ema
Viya, étaquenehi eta emetacasivanahi apaesa tiuripa eta éhisirahi.
2 1Eta tacahe, tAmutupa inajica eta evainararajivanainihi, tamutu eta
ecaetemaraivainihi, eta apipiemairahénihi, eta ecapinaruraivainihi,
étapa eta échajivanainihi. 2-3Puiti, eta imatiraripahi yatupi eta maurivahi
ema Viya, tijurucainapa puiti eta esuapirayare eta maechajiriruvana.
Ecutinapa eta najurusira ena amuyana. Anipichichapachu técuhana,
tidjicanaripavare te nacheneana ena ndenana. Ene ecahehi éti, yatupina
eta evarairaya ecaravahu eta miechajiriruva ema Viya, apaesa tidpaju-
cavaya eta imatiequenehairaina eta mapanereruana.

Ema Cristo macutihi eta mari mdepenacacahi

4Yéatupina eta ecasifiavaira me Vidquenu, taicha tétavicavahi eta macasi-
fiacarevahi, macuti eta mari maepenacacahi. Ema, ndepuruquenehi ena
achaneana. Manerejiruhisera ema Viya taicha tétavicavahi eta macunachaca-
revahi mayehe. 5Eneripa ecahehi éti, ecutiripa eta marijahiana maepenacacahi.
Tacahe puiti, turipa eta ecachaneracacainapa. Macarichu ema Viya ema
ecaemataneacaya. Tivayuacaheya eta esuapajiraivaya eta méijarasiraheyarehi
eta ématanepachuyare. Enerichuvare ecatuparahaipa santuhénapa. Ecutiyare

ena tiyujaracarahiana eta te Templo. Ecatuparahaipavare eyaseurahiya nayehe
ena echamuriana. Ftapa eta ecamavahuira me Viya, étaripa eta esuapajiraivahi,
eta ehasulupayachirahi ema Viya, étapa eta ecunachirahi éma. Tamutu eta juca,
ecurisamurechayare éma, taicha émarichuhi ema Jesucristo ticaitecapinaheyarehi
me Viya. 6Fta Sagrada Escritura, ani tacahe eta méechajiriruvahi ema Viya: “Nati
névatacahi ema Nuchicha Cristo eta eyehe. Taicha nunerejiruhi éma eta macuruji-
sirayarehi ena nuchanerana navaharuanaya. Tétavicavahi eta macunachacarevahi
eta nuyehe. Nécani ticasifiavanahi eta mayehe ema nuvaneruyare, vahi mainajia-
cavacaimahi” macahepa ema Viya. 7Eti, tétavicavahi eta macunachacarevahi ema
Cristo eta eyehe, taicha yatupihi eta ecasifairahi éma. Enasera nicani masuapa-
jirairahanahi mayehe, ndepuruhi éma, nacuti ena tépiyarecarahiana eta Templo,
eta naepuruirahi eta mari ticunacharepanayare eta te peti. 8Nacani masuapayji-
rairahanahi eta maechajiriruvana ema Viya, tacutiqueneyarehi ndepuruhi ema
mavaneruhi ema Viya. Nacutihi macani achane maquipairuhi tiichavenehi eta
macayutetuirahi. Tisemahi, mavaraha térajicavayare eta timicayutetuchahi.

Ena machanerana ema Viya

9Ftisera manerejiruheripa ema Viya, machichaheripa. Tachichaheripavare
eta mavasa. Sdntuhepa maicha. Tituparacaheripavare éma eyaseuchinava-
cayare ena achaneana eta mayehe. Majupahahehivare ema Rey. Puiti émapa
macarichuhi téchahehi taicha mavecuhaqueneheripahi tayehe eta timapicu,
timisiapaheripa tayehe eta tauricacarequene majaraiva éma, apaesa emeta-
jiricaya eta tauricacarequeneana maematanerepi ema Viya. 10Cape juca
itaresirahi éti, vuichaha imatihini ema Viya. Eyerehichaha éma, vuichaha
échahini eta majapanuirahehi éma. Puitisera evapinavahi eta imatirahi
yatupi eta majapanuirahehi, taicha machaneraheripa.

Yatupina eta ecaemataneasirayare ema Viya eta itaresiraya

11 Némunaruqueneana nuparapenaveana, puiti éti, timicutijirica-
vaichaha estranjerohehi taicha idviharichaha te juca apaquehe. Véipasera
adyeremahi eta eyanirayare eta idvasayare te anuma. Eta tacahe, nuconse-
jachahe: Vaipa tauricahini ichahini eta tajamurachaqueneana eta
idqueheana. Taicha tétavicavahi eta tavarairahi ticamitiequeneha eta
idchanevana. 12Idrihisera eta ecachanerarichaha ena achaneana te juca
apaquehe maimatirahanahi ema Viya. Tayanapanerine ticatianacaheana,
téchejicanahi eta eyehe ecutihi ena mauritaresirana naicha. Imerecaya-
resera eta itirivahi apaesa éna nacunachayare ema Viya, navarahainapa
néehica ema Cristo taicha ndimahahi eta taurivahi eta itaresiranahi.

13-14Taichavenenahi eta éhisirahi ema Vidquenu, imerecayareva eta
esuapajiraiva mayehe ema Emperador Presidente, énapa ena prefectoana,
énapa namutu ena apamuriana tuparairucana tanacaqueneanahi eta ley.
Ena, ticatuparahanahi ndicufiacavacayare ena achaneana vainarajiqueneana,

téjecapavanahi. Enasera ena achaneana titiriana titaurahianahi, ticaemunaca-
sianayarehi. 15Taicha ema Viya, éta mavarahahi ichayare eta tAuriqueneana
apaesa ecamatinacaya ena maecharaireana nacani téchajicanahi eta eyehe.
16Yatupihi vaipa tapamiruhénahi éti eta esuapirahi eta mavanairipianaini
ema Moisés eta itichucuirayare. Vahisera ecuyunaca eta vahi tapamisirahe-
nahini, tdetseraruina icha eta tamauriqueneana. Esapihasera imerecavayare
yatupihi eta mavanaraherahi ema Viya. 17Epicaurahiyare nayehe namutu
ena achaneana. Emunajiricacayare nayehe ena vichamuriana. fmerecapa eta
epicauchirahi ema Viya. Epicauchayarehivare ema Emperador Presidente.

Véacuti ema Jesucristo eta macamichirahi eta matajivana

18Fti, te ecaematanerecapuca, esuapajirahiyare, epicauchayareva nacani
idquenuanahi. Vahi nacucarichu esuapa nécani tiiriana achaneana.
Técuticaca eta epicauchiraina nicani vainarajianahi. 19 Te ecatajiva naicha,
tajinapa eta eviurevanainahini, tétavicavahi eta ecunachacarevaya me
Viya te ecamichahi tamutu, taicha evarahahi itaucha eta mavarahaquenehi
ema Viya. 20Téhesera naicufiacahepuca tdichavenénahi eta ichirahi eta
tamauriqueneana, tdjina ecunachacarevaimahi eta ecamichirahi, taicha
tatupiruvahi eta ecaicufiairayare. Téhesera tdimicufiacahepuca eta ichirahi
eta tauriqueneana, ecamichirahi eta ndichirahehi, tétavicava eta ecunacha-
carevaya te mamirahu ema Viya. 21 Taicha ema Viya, eta maichuirahehi,
mavarahahi ecutiyarehi ema Cristo eta macamichirahi tamutu eta
maétajivana ichavenehi éti, mavarairahi ecaravahu eta méurivahi,
ecutiyarehi éma eta macayehera paciencia. 22Ema, tajinahineni maviure-
vainahini, mapecaturainahipucaini. N4jinavare macaetemaquenénahini.
23Te nacaetemajiricapa, éma, vahi macapaemachavacahini, macatitie-
mahipucaini eta ndemecatajivachirahi. Maechajicahisera ema Maiya,
maimahainehi éma. Taicha yatupihi eta maicuiasiravacaya ena témeca-
tajivachanahi. 24Yatupihi ema Cristo ticaicufiahi vichavenehi viti eta
vicunayaréni vicuchinihi tadichavenehi eta vipecaturana. Tétavicavahi eta
maétajivana te maquehe eta ndemetatasirahi eta te crusu. Macamichahisera
tamutu, mavarahahi vaipa tacuvayuacahavi eta pecatu, tatupiruvayarehi
eta vitaresiraina. Eta majarana, éta ticanaracaheyare. 25Eta itaresirainihi
acane éti, ecuti eta uvesa tdemitiaru. Puitisera id&vahacaripa ema Cristo,
émapa tijaneacahehi, ticatiuchahehivare eta idchanevana.

Titiriyare eta naitaresirayare ena nacaimaqueneana

3 1Tacutiquene eti esenana ecaimaqueneana, epicauchayareva ena
imanaveana, apaesa mécani vahi masuapahini eta méechajiri-
ruvana ema Vidquenu, ecajimuyasamurechavaca tadichavenénahi eta
itrivahi nayehe. 2Vaipa tAcamesaimahi échajirica taicha ndimahayare eta
esuapajiraivahi nayehe, epicauchirahivare. 3-4imerecayareva eta itiriva

yatupiquenehi, tadsihaquenehi te esamureana, timicutijiricavahi eta itrina
eta emira. Tayanapanepuca ichanaruheripa, iirinachavaya te esamureana.
Evayuchahini eta étupisirava eta ésamirisirava. Eta juca, tétavicavahi eta
ecunachacarehi mayehe ema Viya. Vahi étaparacaina eta evayuyujisi-
rahipuca eta ecamuirihaira étapa eta ecatatasirana, vahivare étaina eta
ecayehera oro. 5Taicha acane ena vénarahana esenana nainapureanahi
téhicanahi ema Viya, tacahehi eta ndurinachiravahi eta néitaresirana,
taicha yatupihi eta nacasifiavairahi mayehe ema Viya. Tasiha, tétavicavahi
eta nasuapajiraivahi nayehe ena ndimanaveana. 6 Ecutiyare esu vénaraha
Sara. Suimerecahi eta susuapajiraiva mayehe ema suima Abraham,
taicha ani sucahehi mayehe: “Naquenu eiii”. Tasiha éti, vahi ecupica eta
esuapirahi ena fmanaveana. Imereca yétupina eta itirivahi nayehe.

7Etipa ajairana ecayenaqueneana, ejapanuyare ena eyenana. Ejaneacavare,
échahi éna eta vahi timenahini. Yatupinahisera eta émunasirahi éna, taicha
ecuticacayare eta ejacapirayare eta icuchihi eta itaresiraya mayehe ema Viya
te jena sacheyare. Te iuri nayehe, esamacareya te eyujaraca.

Tidriyare eta ecamichirahi eta iatajivana
taichavenénahi eta ichirahi eta tduriqueneana

8 Amutu éti, dcuticacahi eta epanereruana. Ejapanucaca, émunacacavare
nayehe namutu ena echamuriana. Ecajirahi. Mansuhénabhi. 9 Tijuricati natupia-
cahepuca, ndumehahe, vahisera ecujicapa. Eyaseacachucha ema Viya eta
nauricacarevaina. Taicha mavaraha ema Viya vijapanurahiyarehi viti, vicutiyare
éma eta majapanuraivahi. Tatiarihiyare taitsivayare viyehe maicha. 10Taicha ani
tacahehi eta Salmo: “Méacani mavarahahi titiritaresira te apaquehe, tAmutuyare
sécheana titiriya, vahi téchajijicaimahi tivayuarecaimahi. Véhivare ticaetema-
recaimahi tépiyahirahimahi. 11 Vihivare mdichaimahi eta tamauriqueneana.
Maichahisera eta tduriqueneana. Macamitiacahi eta semanereana. 12Ema Viya
majaneaca ena nauriqueneana; tisamacareanahi eta nayujarasirana. Enasera ena
tichanahi eta tamauriqueneana, macatianaruanahi éma” tacahepa eta Salmo.

13N4jina tijaracavaimahi titupiacaheana te naimahahi icha eta
tauriqueneana. 14 Tijuricati natiarihipuca ena ticatianacaheanahi taichavenehi
eta taurivahi eta itaresirahi, tésiha, tétavicavaya eta itricacareva. Vahivare
ecupica eta jacani naichirahepuca, vdhivare idvamirahuimahi nayehe.
15fjaracavasera yatupi eta éhisira ema Vidquenu. Te nayaserecahepuca eta
tacayema eta éhisirahi éma Jesucristo, titirihi eta ejicapiravacaya tayehe eta
ecuchapaquene. Mansuhéna éti, epicaurahivare. 16 TAtupiruva tamutu eta
ichaqueneana, taurivare eta naimairahena namutu ena achaneana, apaesa
ecamatinaca nacani téchajisiaracaheanahi eta taurivahi eta éhisirahi ema
ndemecatajivachirahe tdichavenehi eta itrivahi, tacunachacareyare mayehe
eta ecamichira. T4jinasera ecunachacarevaimahi te ecaviurevahi.

18Y4tupi ema Cristo, étaherichuhi vimicapacahi taichavenehi eta vipeca-
turana. Ema, tétavicava eta mauriva, matapiravarehivare. Tfjaracavahisera
ticatajivaya vichavenehi viti vadinarajiqueneana, mavarairahi tidmahavi me
Viya. Tépenahi eta maquehe, étasera eta méchaneva timiyanavaichucha
titareca. 19-20 Tiyanavarepa maejirapanavacahi eta nachanevana ena néepena-
queneanaini nacaerataqueneanabhi te infierno. Ticametarairupa nayehe ena
nani ndepenaqueneana antivuanaini, machamurianaini ema viyarahaini Noé.
Ichapehinenihi eta macamichiravacahi ema Viya eta macuchapiravacahi eta
nasuapirainahini, vahi ndenamavahini eta ndimairahi ema Noé maepiya-
sirahi eta ichape pacure. Tacahe, te témiricapa eta ichapequene tiquiva,
macarichuhi ema Noé ésupa esu mayena, énapa ena machichanaveana énapa
ena nayenana, 6choanaichuhi ena titichucuhanahi tayehe eta ichapequene
une. 21 Tiuri puiti, eta une ticaeririjicavacahi ena masuapajirairahana,
nimicutichahehi eta vicachasi. Eta vicaicachasirahi te vijaracavapa véhica
ema Jesucristo, vahi étaparacaina tdepachiacahavimahini eta vidquehe.
Etasera eta vicaicachasirahi, étapa timereuchahavi eta maperdonachiraha-
viripa ema Viya tamutu eta vipecaturana. Maepachinachinahaviripavare eta
viachanevana, tdjinapa taviuchahavihini, eta visamiravahi te mamirahu.
Yatupina eta vitichucuirayare tdichavenehi eta maechepusirahi te maecari
ema Vidquenu Jesucristo. 22Puiti éma, tiyanaripahi te anuma; téjacaripa te
mavaure ema Maiya. Tétavicavahi eta masuapacarevahi nayehe namutu ena
mayeheana dngeleana. Enapa ena vainarajiana, nasuapahivare.

Eti éhicanahi ema Vidquenu, tituparacahe ecaratacavayarehi
apaesa vaipa ichaimahi eta tamauriqueneana

1Ema Cristo, ichapemurihi eta macatajivairahi eta maepenirahi te crusu.

Macamichahisera éma tamutu. Eti apanavare, ecutiyare éma. Vahi idvami-
rahuimabhi eta ecatajivairaya. Nimicutichaheyare eta mécani achane tépenapa,
mainajicaripa eta pecatu. 2Eta tacahe éti, taichavenehi eta itirujiasirahi ema
Jesucristo, timicutijiricavaipa épenaipahini, inajicaripavare eta pecatu. Puiti eta
tapechiravaripa téitarecahini eta idchanevana, tatuparacahi ecaemataneacayare
ema Viya. Vaipa tivayuacahémabhi eta tajamuraraiva eta idquehe. 3Tamapu-
rujipa eta taetavisiravaripa eta anoana eta ichirahi eta tamauriqueneana,
taicha emaimatirahi ema Viya. Tamutuhi icha eta téjiparacana, tivayuacahehi
eta tajamuraraiva eta idquehe. Evayuchavahi eta esenamaréranahi étapa eta
ecavaharasiva. Ecasamurehi eta ichira eta piesta. Ichahi eta tjiparacana tamauri-
queneana eta ejaneasirahi eta esifiarajiana achanemirana. 4Puitisera éti, vaipa
ecasiriquimurihini ena émunacasareana. Vaipa ichaimahi eta taiflemahiquene
eta naitaresirahi. Ichapemurinehi eta naejiasirahehi. Tasiha, téchajicanapa eta
eyehe. 5Jarajapainapasera eta sicheyare nacayaseserehirayare te mamirahu ema
Vidquenu, taicha éma yatupiquenehi eta macatuparahairahi eta vicayasesere-
hiraya viti, vitareruanaichaha énapa ena naepenaqueneana. 6Eta tacahe, ema

Jesucristo ticametarairuhi nayehe ena ndepenaqueneana, mavarairahi macuchu-
cuhayare eta nichanevana apaesa ndpechavahini naitareca te mamirahu ema
Viya, tayanapane eta ndeche méteji taitavapapuca tayehe eta tacaecarasiyahi.

Yatupina eta émunajirisiracacaya, itatijiricacayareva

7Esamanuchaha, tidnehipa eta tditavirayare tamutu eta juca. Eta tacahe,
ecaratacava eta epanereruana apaesa taurivaina eta eyujarasiranaya.
8Tiapajucavayarehisera ichape eta émunajirisiracacayare éti. Te yatupihi
eta émunajirisiracacahi, méejerareya eta eperdonachiracacaya eta jacani
éjecapiravana. 9Evapinavaya eta ejacapiracacaya, te epaipiuchacaca te
epenana. 19Ema Viya tijaracahevacaripa eta itucaquenepachuhi. Tacahe,
yatupina ftauchaya eta ecaemataneasiracacahi te mamirahu. 11 Eti
maimitureana ema Viya eta échajisira, ecuneuchava échajica yatupi eta
maéechajiriruvana éma. Eti imicatarahiana itativaca ena echamuriana,
vahi éfiamaimahi eta etumeva méijararuhehi ema Viya. Etavenehi
éhisirahi ema Vidquenu Jesucristo, tamutu tauri eta jacani ichaqueneana
apaesa nacunacha ema Vidquenu namutu ena timahaheana. Ema, jtétavi-
cavahi eta macunachacarevahi! [Tétavicavahivare eta méitupajijiasiravahi
eta maechirahavihi tiuri! jMaitavacacahivare eta véhisiraya éma! Amén.

Vahi ecuavamirahu eta ecatajivairaya taichavene
eta éhisirahi ema Jesucristo

12Némunaruqueneana nuparapenaveana, vahi ecuarami eta muracairaya
eta idtajivanayare, timicutijiricavayarehi taramicarehini eta eyehe. 13Evapi-
navachucha taicha ecapayayaracahi eta macatajivairahi ema Cristo apaesa
evapinava te jena scheyare eta enecapirayare éma eta maucupaisiraya mamira-
yarepahi eta majaraiva. 14Te ndumehahepuca maichavenénahi ema Cristo,
tétavicavayare eta iliricacarevaya éti. Taicha tidvahacaheyare ema Espiritu
Santo, masihaquenehi te majaraiva ema Vicaiyaquene. Tayanapane ndepurupuca
éma, étisera ecunachahi éma. 15Te etiarihipuca eti ecatajivahi naicha, tacuijasera
étaimahi tiviuchahémahi jacani ecapahivainahini, idmeraivainahipucéini,
vahivare étaimahi tiviuchahémahi jacani imisiapirasiravainahipucaini tayehe
eta ndichaqueneana nécani apanana achaneana. 16Etisera, te ecatajivapuca
taichavenénahi eta éhisirahi ema Cristo, vahi ecutsiriha. Evapinavachucha,
ehasulupayachavare ema Viya tayehe eta ecaijarerahi eta maijare ema Cristo.

17Puiti juca sdcheana vidvacurehi, tiitecapaurehaviripa ichape eta vicatajivai-
rayare, mavarairahi ema Viya vimereuchava eta viriva viti machichanaveana.
Enasera ena masuapajirairahanahi eta naichuirahi ema Viya, paureanasami
taicha tidpajucava eta nacatajivairaya, ichape eta naicunaya. 18Ichape eta
vicatajivairahi te juca apaquehe viti macuchucureanayarehi ema Viya.
jPaureanasamisera ena achaneana masuapajirairahana, vainarajiqueneana-
hivare! jIchapepanayare eta nacatajivairaya! 19Puiti viti véhicanahi ema Cristo,

ichape eta vicatajivairahi. Vahisera vicainajiruvaimahi. Vimiyanavayarehi vicha
eta tAuriqueneana. Vécasifiava mayehe ema Vicaiyaquene eta majaneasirahavi-
hivare, taicha éma, tétavicavahi eta maitauraivahi.

Ema Pedro maconsejachavaca ena machamuriana

5 1Tiuri puiti, nuparapenaveana, nuvaraha nuconsejachahe emutu eti

pastoreana ejaneacanahi ena vichamuriana. Nitiripa pastornuhi.
Enerichuvare testigonuhi eta nimararasirahi eta macatajivairahi
madepenirahi eta te crusu ema Cristo. Esuapanuyare puiti eta nuconsejarapi
taicha vicuticacayare tayehe eta vicatuparahairaya viavihayare te majaraiva
ema Cristo te taitecapa eta machaviraya. 2Tauri eta ejaneasiravacaina
namutu ena vichamuriana, taicha éna timicutijiricavahi uvesanainahini
mayehe ema Viya. ftauchayare eta etuparacasivahi. Ema Viya mavarahahi
evapinavahini eta ejaneasiravacahi. Vahi ecuyacujiequenehavaca. Vahivare
ecupanerecha ecavacha. Evapinavayaresera eta ecaemataneasiravacaya.
3Vahivare imipananajicavacaimahi taicha vahi ecavanaravacahini. imereca-
yarehisera eta itirivaya nayehe, apaesa éna néehica eta itirivanahi. 4Apaesa
te machavapa ema yatupiquene Pastor eta viyehe, tétavicavaya eta macuna-
chiraheya. Tijaracahenapa éma eta evachayare icuchihi. Maitavacacainapa
eta ecachaneraya éma te mavihahi eta te majaraivahi.

5Eti apanava eti amaperuana, nuconsejachahe: Esuapayare eta navane-
siraheana ena viyarahana. Emutuyare esuapacaca. Mansuhénahi.
Taicha ema Viya vahi majapanuimahi ena ticasifiavavairicana. Tétavi-
cavasera eta majapanuiravacaya ena mansupanereruanahi. 6 Te imereca
eta emansuvavacahi tayehe eta ecasifiavairahi eta me Viya, éma, te
méaimahapa tiuri, ticatiuchahenapa te tamutu eta ichararacavaqueneana.
Tésiha, tétavicavayare eta itirisamurevaya. 7 Te tatiarihipuca eta énami-
ravana, emetaca tamutu ema Viya. Ema, ticanaracaheyare taicha
tétavicavahi eta méefiamiravahi eta eyehe.

8Ecuneuchava yatupina. Ejaneacavahivare, taicha ema vidnarahi Vainaraji,
macuti eta tainehiquene sarare tatanujiriricahi eta tanicayarehi. Ene
macahehi éma, matanucahi ena maquipairuanayare. 9Fta tacahe, timehéna
ecanarairayare éma, machu maquipaicahe. Acasifiava muraca eta mayehe
ema Viaquenu. Echarichuhi vahi acarichuhini eta ecatajivairahi. Tamehénahi
eta ecamichiraina, ecutiyare eta nacamichirahi ena vichamuriana ticava-
sanahi te tamutu avasareana. 10Ema Viya, tichuhahavihi, mavarahahi
visiapayare tayehe eta mavasa taichavenehi eta véhisirahi ema Jesucristo.
Anipirinesera eta ecatajivairaya puiti juca sacheana. Emasera ema Viya,
tétavicavahi eta majapanuraivahi. Ema, timararacahehi eta ecamichirahi;
tasiha éma, tijaracahenapa eta evayuchiravainapaicha eta etumevaya. Tdjina
ticayayacahemahi maicha. 11 Ema, jméitavacacahi eta macunachacarevahil
iMacachuricahi eta maitupajijidsirava, maitavacacahivare éta! Amén.

Eta tdichecuaraqui eta macartane ema Pedro

12fmati emutu ema vichamuri Silvano. Ema, tétavicavahi eta
maitauraivahi te tamutu. Puiti, émahi ema tidminanurihi eta juca nucartane.
Niti, anipichichahi najurehi eta eyehe. Esamanusera eta nuconsejachirahehi.
Eta numetasirahehi tamutu eta juca, nuvaraha nétumechahe eta véhiruhi,
taicha yatupihi eta vicaijuheirahi me Viya taicha.

13Enaripa ena vichamuriana ticavasanahi te juca avasare Babilonia,
téchajicaheana. Enerichuhivare éna, manerejiruanahi ema Viya ecutihi
eti eta manerejisirahehi. Téchajicahehivare ema nuchicha Marcos. 14Niiti,
eta néchajirisirahehi éti nuchamuriana, nuvaraha nétserarecahe emutu,
téicutiarahi eta tavayuchirahi eta némunasirahehi emutu éti.

Puiti nuyaseuchahehi me Viya, maijaracahehini tanaraca tamutu eta
epanereruana emutu éti machaneranahi ema Vidquenu Jesucristo.

Tamutupa eta juca néchajiriruvahi eyehe.

